
2009 年攻读浙江财经学院硕士学位研究生入学考试试题 

科目代码：873       科目名称：古代汉语 

答案请写答题纸上 

一、 解释下面的名词术语（10 分） 

1、异体字 

2、本义 

 

二、 标点并翻译下面的短文。(40 分，其中标点 10 分，翻译 30 分。注意：

标点可不抄全文，仅写标点前、后一个字，其余用省略号代替。如：“淮

阴侯韩信者淮阴人也”答作：“淮……者，淮……也。”) 

犹不改宦子骤谏公患之使鉏麑贼之晨往寝门闢矣盛服将朝尚早坐而假寐麑

退叹而言曰不忘恭敬民之主也贼民之主不忠弃君之命不信有一于此不如死也触

槐而死秋九月晋侯饮赵盾酒伏甲将攻之其右提弥明知之趋登曰臣侍君宴过三爵

非礼也遂扶以下公嗾夫獒焉明搏而杀之盾曰弃人用犬虽猛何为斗且出提弥明死

之 

秋九月晋侯饮赵盾酒伏甲将攻之其右提彌明知之趨登曰臣侍君宴過三爵非

禮也遂扶以下公嗾夫獒焉明搏而杀之盾曰弃人用犬虽猛何为斗且出提弥明死之 

初宣子田于首山舍于翳桑见灵辄饿问其病曰不食三日矣食之舍其半问之曰

宦三年矣未知母之存否今近焉请以遗之使尽之而为之箪食与肉置诸橐以与之既

而与为公介倒戟以御公徒而免之问何故对曰翳桑之饿人也问其名居不告而退遂

自亡也      

 

三、 给下面的古文和古注加上标点(50 分。注意：标点可不抄全文，仅写标

点前、后一个字，其余用省略号代替。如：“氓之蚩蚩抱布贸丝”答作：

“氓……蚩，抱……丝。”)   

  九月筑场圃春夏为圃秋冬为场笺云场圃同地耳物生之时耕治之以种菜茹至

物尽成熟筑坚以为场○场直羊反下同本又作塲塲依字失阳反今亦宜直羊反圃布

古反一音布茹如豫反十月纳禾稼黍稷重穋禾麻菽麦后熟曰重先熟曰穋笺云纳内

也治於场而内之囷仓也○重直容反注同先种后熟曰重又作種音同说文云禾边作

重是重穋之字禾边作童是穜艺之字今人乱之已久穋音六本又作稑音同说文云稑

或从翏后种先熟曰稑囷丘伦反嗟我农夫我稼既同上入执宫功入为上出为下笺

云既同言已聚也可以上入都邑之宅治宫中之事矣於是时男之野功毕○上时掌反

注同昼尔于茅，宵尔索綯宵夜綯绞也笺云尔女也女当昼日往取茅归夜作绞索以

待时用○索素落反綯徒刀反绞古卯反  

  亟其乘屋其始播百穀乘升也笺云亟急乘治也十月定星将中急当治野庐之

屋其始播百穀谓祈来年百穀于公社○亟纪力反定都佞反  

  疏九月至百穀○毛以为此章说农夫作事之终故言九月之时筑场於圃之中以

治穀也十月之中纳禾稼之所收获者黍稷重穋禾麻菽麦之等纳之於囷仓之中栗既

纳仓则农事毕了民嗟乎我农夫之等我之稼穑既已积聚矣野中无事可以上入都邑

之宅执治於宫中之事宫中所治当是何事即相谓云昼日尔当往取茅草夜中尔当作

索綯以待明年蚕用也汝又当急其升上野庐之屋而修治之以待耘耔之时所以止息

豳公又其始为民播种百穀之故而祈祭社稷田事不久故豫修庐舍美农人趍时也○

郑唯以乘为治谓急治野屋为异馀同○传春夏至为场○正义曰地官载师云场圃在

园地注云圃树果蓏之属季秋於中为场樊圃谓之园然则园者外畔藩篱之名其内之

地种树菜果则谓之圃蹂践禾稼则谓之场故春夏为圃秋冬为场东山云町畽鹿场是

谓蹂践之名笺云种菜茹者烝民云柔亦不茹茹者咀嚼之名以为菜之别称故书传谓

菜为茹○传后熟至曰穋○正义曰后熟者先种之先熟者后种之故天官内宰郑司农

云先种后熟谓之重后种先熟谓之穋相传为然无正文也○笺纳内至囷仓○正义曰

宅在都田在野上言场此言纳故知纳是治於场而内於仓也苗生既秀谓之禾种殖诸

穀名为稼禾稼者苗幹之名此言纳禾稼谓纳於场但既言治於场遂内於仓下句唯言

既同不见纳仓之事故笺连言之耳禾稼禾麻再言禾者以禾是大名也徒黍稷重穋四

种而已其馀稻秫菰梁之辈皆名为禾麻与菽麦则无禾称故於麻麦之上更言禾字以



第 3 页 共 4 页  

总诸禾也此文所不见者明其皆纳之也○笺既同至功毕○正义曰既纳囷仓已是聚

矣言治宫中之事则是训功为事经当云执於宫公本或公在宫上误耳今定本云执宫

功不为公字於是男之野功毕宫内之事则未毕故入之执於宫功○传綯绞○正义曰

释言文李巡曰綯绳之绞也○传乘升○正义曰乘车是升其上其乘屋亦升其上故为

升也○笺亟急至公社○正义曰亟急释言文以民治屋不应直言升上而已故易传以

乘为治下句言其始播百穀则乘屋亦为田事且上云塞向墐户是都邑之屋故知此所

治屋者民治野庐之屋也播揰百穀乃是明年之事今於十月之中则是预有所营与播

种者为始与穀为始不过祈祭社稷故知其始播百穀祈来年百穀於公社治屋者民自

治之祭社者则公为之非民祭也所以二句得相成者以民所以治屋者见公家祭社为

祈来年播种百穀故民亦治屋为来年锄耘而止舍月令孟冬天子乃祈来年於天宗大

割牲祀于公社及门闾腊先祖五祀注云此周礼所谓蜡也天宗谓日月星辰大割大杀

群性割之腊谓以田猎所得禽祭五祀门户中霤灶行或言祈年或言大割牲或言腊互

丈是十月之时为民祈来年百穀也月令天子之事故云祈於天宗此陈豳公之政指言

公社以诸侯之事不得祭天故也 

                             《毛诗正义·七月》 

 

四、 给下面诗句标出平仄，如果有拗救现象，请指出并加以说明(30 分)注意：

平仄表示，可用“平”“仄”标注，也可用“—”或“︱”代替。 

别房太尉墓 

杜甫 

他乡复行役，驻马别孤坟。 

近泪无干土，低空有断云。 

对棋陪谢傅，把剑觅徐君。 

唯见林花落，莺啼送客闻。 

五、 论述题：试就古代汉语研究中的某个问题谈谈你的看法。(20 分) 

 

 

 

 

 

 

 

 

 

 

 

 

 

 


